
Менің көңіліме қонғаны – субси-
дия жөнінде жаңа ереже бойынша, бір 
бас бұқашық болса да, мал бордақы-
лау алаңына немесе ет өңдеу зауыты-
на өткізсең – килограмына 200 теңге 
және бұрыннан бар ереже – сүтке 20 
теңге субсидия беріледі дегені. 

Осы субсидия 2020 жылға Қызыл
орда облысы бойынша ет бағытын-
дағы 1000 басқа арналған бордақылау 
алаңына не 50 бас мал соятын алаңға 
өткізгенге килограмына 200 теңге, 
сүт бағытында 600 бас сауын сиыры 
барға литріне 35 теңгеден, 400 басқа 
20 теңгеден, 50 басқа 10 теңгеден, 
ауыл шаруашылығы кооперативіне 
біріккендерге 10 теңгеден өткізгеніне  
беріледі делінген.

Бірақ, Қызылорда облысында 
1000 бастық бордақылау алаңы бар 
ма? Қазалы ауданында «Сыр маржа-
ны» салған 300 бастық бордақылау 
алаңынан басқа Қызылорда қаласында 
50 бас соятын екі ғана сою цехы бар. 
Оған шаруа мал өткізбек түгілі, есігінен 
қарай алмайды. Себебі олар етті өңде-
мейді, бірден дүкендерге, базарға жі-

береді. Сүтке келсек, аймақта 600400 
аналық сиыры бар тек  Қазалы ауда-
нындағы «РЗА» ААҚ. Ал, 50 бас аналық 
сиыры бар және ауылшар уашылық ко-
оперативіне біріккендер сүттерін қай-
да өткізеді? Бұл жағдай тек Қызылорда 
облысында ғана емес, еліміз бойынша 
маңызды екенін «Ашық алаң» бағдар-
ламасына қатысушылар нақты дәлел-
дермен айтқан болатын.

Субсидия беру ережесі кейін-
гі бес жылда 47рет өзгерген екен. 
Мал жағдайымен жүрген шаруа бұл 
өзгеріс терге ере ала ма? Зерделеп 
құжатын дайындап болғанда ол ере-
же өзгеріп кетеді, электронды кілтпен 
(ЭЦҚ) субсидия құжаттарын шаруа өзі 
тапсыру керек, кейбір жерлерде ин-
тернет жоқ.

«Қазақстанда 1990 жылы 35 мил-
лион қой болды, қазір 18 миллион 
бас, ал Моңғолияда 1990 жылы 25 
миллион  қой болған, осыны үш есе-
ге көбейтіп алды. Қазір олар жылына 
45 миллион қой сояды,  біздегідей көп 
қаржы да бөліп жатқан жоқ» – дей-
ді бағдарламаға қатысушы  Н.Әлтаев. 

«Оның себебі, Моңғолияда шаруа тек 
малды өсіруді біледі, өнімін қайда өт-
кізем, қандай бағаға өткізем деп бас 
қатырмайды,  үкімет реттеп отырады, 
шопандарына жағдай жасалған», – 
деді бұл жөнінде «Қазақстан Фермер-
лер одағы» төрағасының орынбасары 
Е.Абуов. 

Бұл жағдай Қазақстанда 1990 жыл-
дарға дейін болды. Мен Қармақшы 
ауданында бірыңғай мал шаруа
шылығымен айналысқан, 7 рет Одақ, 
10 рет Республика жарысы жеңімпа-
зы атанған, «Қармақшы» совхозында, 
серіктестігінде 1969 жылдан бастап 
мал маманы, бухгалтер, бас маман, 

серіктестік директоры болып 50 жыл 
қызмет атқардым. Сол кезде Қызылор-
да қаласында үлкен, Ақайда орташа ет 
өңдеу комбинаттары болды. Осы екі 
комбинат аймақтағы төрт түлік малды 
сойып,  өңдеп,  сатып,  таратып  үлге-
ретін.

ТӨРТ ТҮЛІКТІҢ ӨНІМІ ТЕҢДІГІН 
ҚАШАН АЛАДЫ?

Өткен жылдың қазан айының соңында «Qazaqstan» Ұлттық 
арнасында «Ашық алаң» бағдарламасы «Мал шаруашылығын дамыту» 
жайлы тақырыпты талқылады. Оған қатысушылар мал шаруашылығын 
дамыту және субсидиялау жайлы көптеген ұсыныс-пікірлерін айтып, 
тақырыптардың әрқайсысына жеке-жеке бағдарлама арнаймыз деп 
тарасты. 

Әлемнің көптеген елдерінде экономикалық өсуге 
кедергі келтірер тәуекелдердің бірі жұмыс орында-
рын жоғалту болып отыр. Бизнес құрылымдар жетек-
шілерімен жүргізілген сауалнама биылғы жылдың 
алғашқы жарты жылдығында жалпы экономикалық 
ахуал жақсарып кетеді дегенге күмәнмен қарайты-
нын көрсетті. Дегенмен, сарапшылар 2021 жылдың 
екінші жартысына әлем экономикасында оптимистік 
сценарийді болжап отыр. Оны эпидемиологиялық 
ахуалдың жақсаруымен және COVID-19-ға қарсы 
жаппай вакцинация жүргізумен байланыстырады.

Қазақстан Республи-
касы Президентінің 2016 
жылғы 5 ақпандағы №190 
Жарлығына сәйкес Қы-
зылорда облысы әкімі 
 Г.Н.Әбдіқалықованың ха-
лыққа есеп беру кездесуі 
2021 жылғы 17 ақпан күні 
сағат 11:00де онлайн фор-
матта өтеді.

Облыс әкімінің есеп беру 
кездесуі «Qyzylorda» теле-
арнасында және Қызыл

орда облысы әкімдігінің 
«Youtube» каналында тіке-
лей эфирден көрсетіледі.

Аймақ басшысына қоя
тын сауалдарыңыз неме-
се толғандырып жүрген 
мәсе лелеріңіз болса, мына 
төмендегі мекенжайларға 
жолдауға болады:

400100 call орталығы
400100.KZ сайты
@AKIM400100BOT 

(«Telegram» каналы)

ҚҰРМЕТТІ ОБЛЫС 
ТҰРҒЫНДАРЫ!

БАСТЫ БАҒЫТ –
халықтың өмір сүру сапасын жақсарту

Кәсіпкерлік жанданса, қай 
кезде болмасын тұрғындардың 
әл-әуқатының артуына сеп болады. 
Әсіресе, елді мекендерде бұл 
сала өркен жайса, тіпті керемет. 
Жұмыссыздық азаяды. Жұртқа 
жағымды тұсы да осы. 

Кәсіп ашу үшін қала не аудан 
орталығы қажет пе?! Тұрғын саны 
әсер етеді деп ойласақ та, шағын 
ауылда елге қажетті өнім шығарып 
жатқандар бар. Бастысы, сізде 
ниет пен мақсат болса болғаны. 
Қалғанына мемлекет ұсынған 
мүмкіндік көп.

Қармақшыға қарасты Дүр Оңғар 
ауылы егіншілікпен елге таныс. 400 үй-
ден астам ауыл халқының көбісі осы 
аграрлық салада еңбек етеді. Одан 
бөлек, тұрмысқа керек дүние шығарып 
жүргендер бар. Бір ғана мысал, ауыл 
тұрғыны Ерсін Өтепов былтырдан бері 
құрылысқа қажетті шеге, торланған 
сым мен қоршауға қажетті тікен сым 
өндіруді бастаған.  

– Кәсіп ашуға әскери борышымды 
өтеп келгеннен кейін тәуекел еттім. 
Әкем осы бастамаға қолдау білдіріп, 
жігерлендіріп отырды. Сондықтан биз-
нес бастауда ешқандай қорқасоқтау 
болмады. 

Қазір не көп, құрылыс көп. Ойымда 
осыған қажетті заттарды өзімізден 
шығарсақ деген мақсат болды. Кәсіп 

ашу осылай басталды, – дейді бізбен 
тілдескен Ерсін.

Ерсін бірінші «Бастау бизнес» кәсіп-
керлік негіздері бойынша арнайы 
курс та оқыпты. Содан соң өз жоба-
сын да йындаған. «Нәтижелі жұмыспен 
қамтуды және жаппай кәсіпкерлікті 
дамытудың  20172021 жылдарға ар-
налған «Еңбек»  бағдарламасы арқылы 
5 млн теңге қаржы алыпты. Оған жоға-
рыда айтылған заттарды дайындай-
тын құрылғы сатып алған. Ауылдағы 
кәсіпкердің өнімін алғаш өз жақында-
ры тұтыныпты. Қазір аудан көлемінде 
сұраныс көбейген. 

– Рас, әр саланың өз қиындығы бо-
лады. Бастапқыда шикізатты табу, әкелу 
жолдарын ұзақ іздестірдік. Шымкент-
тегі кәсіпорынмен келісімшартқа оты-
рып, керектінің бәрін содан алдырта-
мын. Өнім жергілікті жерден шыққан 
соң, халық та сырттан тасып, қымбатқа 
түспейді. Әрі оны тасымалдауға да 
қаржы керек, көлік жалдау қажеттілігі 
сияқты мәселелер туындайтынын бәрі 
біледі емес пе?! – дейді жас кәсіпкер.

Епті Ерсіннің ендігі арманы – кәсібін 
кеңейту. Сол арқылы ауыл жастарын 
жұмысқа алып, өзі шығаратын құрылыс 
заттарын өзге де өңірлерге жеткізуді 
жоспарлап жүр.

ЖҰМЫСЫ ЖЕМІСТІНІҢ – 
ӨМІРІ КЕЛІСТІ

ӨҢІР ӨНІМІ

Ержан ҚОЖАС,
«Сыр бойы»Sb

2-бет 

ПРЕЗИДЕНТ
Мемлекет басшысы Қасым-

Жомарт Тоқаев Жоғары Сот 
Кеңесінің төрағасы Талғат 
Донақовты қабылдады.

Президентке еліміздегі сот 
корпусының жалпы ахуалы, Жоға-
ры Сот Кеңесінің былтыр ғы жұ-
мысының қорытындылары мен 
биылғы жылға жоспары жайында 
баяндалды. Қазақстан халқына 
Жол дауында және республикалық 
соттар съезіндегі берген тапсырма-
ларының орындалу барысы туралы 
ақпарат берілді.

Сонымен қатар Президентке 
Жоғары Сот Кеңесі судьяларды 
іріктеудің сапасын арттыру үшін 
қолданатын заманауи HR және 
цифрлық технологияны енгізу 
жөнінде айтылды. Кездесу соңын-
да ҚасымЖомарт Тоқаев Талғат 
Донақовқа Кеңес жұмысына жаңа 
технологияларды енгізу, сондайақ, 
елдегі жаңа құрылған әкімшілік 
соттарға сапалы мамандар іріктеу 
туралы тапсырма берді.

Қор нарығын 
дамыту 
міндеттелді

Президент Қаржы 
нарығын реттеу және дамыту 
агенттігінің төрағасы Мәдина 
Әбілқасымованы қабылдады.

Мемлекет басшысына Қа-
зақстан қаржы нарығының был-
тырғы даму қорытындылары және 
Агенттіктің биылғы жылға арналған 
жұмысының негізгі басымдықтары 
туралы баяндалды.

Мемлекет басшысының тап
сыр масы бойынша халықтың бо-
рыштық жүктемесін азайту жөнін-
дегі реттеу шаралары қабылданды. 
Соның арқасында тұтынушылық 
кредиттің өсуі азайды. Биыл қарыз 
алушы жеке тұлғаларды оңалту 
және кредиттер бойынша сый-
ақының шекті мөлшерлемелерін 
реттеу тетіктері енгізіледі, қарызын 
қайтармайтын адамдарға қатысты 
реттеу қызметінің сотқа дейінгі 
тәртібі күшейтіледі.

Биылдан бастап азаматтарға 
зейнетақы активтерінің бір бөлі-
гін жеке басқарушы компаниялар-
дың басқаруына беру, ал банктер-
ге брокерлік қызметтердің толық 
спектрі бойынша қызмет көрсету 
мүмкіндігі берілді. Бұл өз кезегінде 
халықтың инвестициялық мүмкін-
дігін арттырады. Сақтандыру және 
қор нарығын одан әрі дамыту мақ-
сатында кешенді заң жобасы әзір-
ленді.

Кездесу қорытындысы бойын-
ша ҚасымЖомарт Тоқаев Агент-
тікке қаржылық тұрақтылықты 
қамтамасыз етуді, қаржы нарығы-
ның барлық секторында тәуекелге 
бағдарланған қадағалау жүйесін 
енгізуді, қаржылық қызмет көрсе-
ту барысында тұтынушылардың 
құқықтарын қорғауды, сондайақ, 
қор нарығын дамытуды міндеттеді. 
Мемлекет басшысы дағдарыс сал-
дарын еңсеру үшін экономиканы 
кредиттеудің маңыздылығына на-
зар аударды.

Іріктеу 
сапасы артуы 
тиіс

«СЫЙЫҢДЫ 
АЛАМ
МЕН СЕНІҢ 
БҰЙЫРМАҒАН»

Қызылорда қаласында 
COVID19 жұқпасына қарсы 
егу жұмысы қарқынды жүру-
де.  Облыстық денсаулық 
сақтау мәліметіне сүйенсек, 
ақпанның 1і мен 8і ара-
лығында 520 адам вакци-
на салдырды. Кешегі күннің 
өзінде 60 адамға екпе егілді.  
Екпе алғандардың 20сы №1 
емханаға қарасты болса, №3 

және №6 емханаларда да 20 
адамнан екпе салынған. 

Жалпы екпе салдырған-
дардың 499ы медицина 
қызметкері, 21і ерікті. Ма-
мандар олардың барлығы 
дә рігерлер бақылауында, 
ден саулықтарына шағымда-
ры жоқ екенін айтады.  

«СБ» ақпарат

АЛҒАШҚЫ 
АПТАДА – 
520 АДАМ

НҰРТАЛАПТЫҢ 
ОҢ ТАЛАБЫ

Облыс ауданға, аудан шаруашылық тарға әр 
тоқсанда қанша тонна ет керектігін мал саны-
на қарап жоспарлап, өздерімен келісе отырып 
бөліп, қай комбинатқа апаратынын көрсетіп 
кесте жасайтын, сол бойынша шаруашылықтар 
ыңғайланып, қыс айларында малын 
бордақылап, жаз айларында жайып семіртіп 
уақытында апарып өткізетін. Ал субсидиясы 
өткізген етіңнің көлеміне, қоңдылығына, са-
натына (категория) қарай тоқсанның аяғында 
есептеліп берілетін. Мысалы, жоғары санатты, 
сапалы ет өткізсең бір келі еттің құнына 90% 
ақша қосылады, яғни бір келі етіңіз  субси-
диямен екі келінің құнын береді. Жүнді Та-
раз қаласындағы ПОШ-қа өткізесіз, қаракөлді 
Шымкенттегі өңдеу зауытына. Сүтке келсек, 
әрбір аудан орталығында сүт қабылдайтын, 
өңдейтін шағын зауыт және тері, мүйіз, тұяқ 
дегендерді де қабылдайтын мекеме болды. 
Яғни мүйіз, тұяқ та жерде қалмай шаруаның 
қалтасына түсті, әрі тұтынушының қажетін 
өтеді. Ақшасына бас қатырмайсыз. Құжат 
дұрыс болса, ауылыңа келем дегенше счетыңа 
түсіп тұрады, субсидия өткізген өніміңнің са-
пасына, сортына, көлеміне сай белгіленген 
ережемен төленеді. Жоғары сортқа жоғары, 
орташаға орташа, стандартқа сай келмесе, 

төленбейді, сүтке де майлылығы, қышқылдығы, 
тығыздығына қарап ережеге сай беріледі 
және  сапаға айырудың барлығы да  арнайы 
мамандармен өткізушінің өкілі қатысуымен 
атқарылатын еді. 

Мұны сол кездерде қызмет ат қарған аза-
маттардың барлығы біледі. Кезінде өзіміздің 
қазақстандық мамандар атқарған жоғарыда 
аталған іс терді, Үкімет қолға алса, әкімдерге, 
ауылшаруашылық министрлігіне, вете рина-
риялық  құрылымдарға, тапсырма берсе, 
жаңғыртып іске асыруға болады. 

Субсидияны жем-шөп, селекция, т.б. деп 
бөлмей, тек өткізілген өнімдердің көлеміне, 
сапасына және асылтұқымды мал сатып 
алғандарға берілсе. Сол кезде өндіруші 
өткізетін өнімнің көлемі мол болса, субси-
дияны көп алатынын біліп, малының  басын 
көбейтеді, әрі сапаға жұмыс жасайтын еді. 

Мұндай жағдайда субсидия «жыр» болмай, 
ережесі де қайта-қайта өзгермей тұрақтанады. 
Шаруа сапалы өнімін тиім ді бағаға өткізетініне, 
қабылдайтын жер барына, қаржысын, субси-
диясын алатынына сеніп, мал басын өсіруді 
тежемей, өнімділігі жоғары малдарын сатпай 
басын көбейтеді,  ең бастысы азық-түлік қоры 
молаяды. 

Ол үшін Үкімет кәсіпкермен бірлесіп, 

түрлі жеңілдіктермен ынталандырып, ет, сүт, 
жүн, тері, т. б. мал өнімдерін шаруалардан 
қабылдап, өңдеп, сақтап, таратып, үлгіртетін ет 
комбинатын,  зауыт, шағын цехтар салса, пай-
далы болмақ. Сол зауыт, цех иелерінің өнімді 
қабылдауынан, (сақтауын, өңдеуін) тұтынушыға 
жеткенге дейінгі аралықты және шаруалардың 
қаналмауын, өнімдерінің делдалсыз өткізілуін, 
өткізген өнімінің көлеміне, сапасына сай 
уақытылы қаржысын, субсидиясын алуларын 
мемлекет бақылауда ұстаса, өте орынды бо-
лар еді. Осы жерде жеке шаруашылықтың 
ішкі жұмыстарына мемлекет араласпайды 
делінуі мүмкін. Жеке шаруашылық, өзіне қыз-
мет ету арқылы еліміздің тұрғындарын мал-
өнім дері, азық-түлігімен қажеттілігін өтеу ге 
жұмыс жасап отыр. Сондықтан мем лекет мал-
өнімдерінің нарықта ойып орын алатындай, 
заманауи өңделіп, тұты ну шыға таза, сапа-
лы, зиянсыз, жетуінде шаруаға да, өңдеушіге 
де бағыт-бағдар беріп, түрлі кедергілерден 
қорғағаны дұрыс. Осылай болса, өндіруші ша-
руалар бірыңғай уайымсыз малын бағумен, 
өңдеуші өңдеуімен айналысып, тұтынушы да 
сапалы мал өнімдерімен қамтамасыз етіледі, 
шаруаның да еңбегі еш болмайды. 

Қазіргі жағдайда субсидия ережесіне сай 
аналық басын 50 бастан  төмен түсірмейміз  

деп өнімділігі нашар, саны бар да сапасы жоқ 
аналық мал қалып, өнімділігі жоғары келісті 
мал сатылып, сойылып жатқанын жоққа шығара 
алмаймыз. Ірі шаруашылықтар болмаса, орта, 
шағын шаруашылықтар, алып-сатарларға жем 
болып, соларды байытуда. Себебі, шаруаға 
жем-шөп дайындауға, бақташыға, жұмысшыға 
еңбекақы беруге, қора, т. б. қаржы қажет. Ал  
қаржыны алып-сатарларға тірі малын, ет, сүтін 
сатып табады, басқа өткізетін, қабылдайтын 
орын болмағандықтан, олар дың басқа амалда-
ры жоқ.

Былтыр қазан айында баспасөз бе тіне 
жарияланған «Эксклюзив» бағдар ла масына 
сұхбатында облыс әкімі  Г.Әбдіқалықова: «...
Мысалы, сары май. Бұл бәрінің дастарханын-
да болуы керек. Жылына бір тұтынушыға 4,7 
кг сары май қажет. Жергілікті жерде оның 
тек 0,9%-і өндіріледі, қалған 99,1% сырт-
тан әкелінеді» – деп және бірнеше тапшы 
азық-түлікке талдау жасай келіп, «...Осы 70 
түрлі күнделікті өмірге аса қажетті азық-
түлік тауарларының барлығы дер лік сырт-
тан тасымалданады» – деді. Облыс әкімі  бұл 
кемшіліктерді жоюға түрлі бағдарламалар жа-
салып жатқанын айтты. Міне, осыған үлкен мән 
берілсе. 

Баршаңызға белгілі елімізде мұнай қоры, 
басқа да жерасты кен байлықтары азаюда, ал 
егін, мал шаруашылығының қоры азаймайды, 
тек ерінбей еңбек етіп өсіре, өнімін ұқсата білу 
қажет.

Ата-бабаларымыз төрт түлікті бағуды да, 
асылдандыруды да, өнімдерін ұқсатуды  да 
білген. Тамақ, киім, киіз үй, төсеніш, жамылғы, 
ер-тоқым, арқан-жіп, т.б. тұтынатын қажетті 
заттарын мал өнімдерінен алып пайдалану-
ды және ұзақ уақытқа сақтау жолдарын да 
өте жақсы меңгерген.  Олардың ұрпақтары, 
біз, осындай дамыған заманда Алла-
тағаланың беріп тұрған ризық-несібесін неге 
үлгіртпейміз? Шеттен келген сапасыз затқа 
үйірміз. 

Мұның бәрі, түптеп келгенде, адам ның 
денсаулығы, ал дені сау адам – қоғамның ең 
қымбат жемісі.

Қысқасы, мал шаруашылығына мықтап 
тұрып назар аударатын уақыт жетті. Қалың 
оқырман арасынан тәжіри бесі мол мамандар 
бұл ойымызға пікір қосады деп білемін. 

Қанибай  АЙТЫМБЕТОВ,
еңбек ардагері  

ТӨРТ ТҮЛІКТІҢ ӨНІМІ ТЕҢДІГІН ҚАШАН АЛАДЫ?

1-бет 

«Қоғамның басты байлығы – адам» қағи-
дасы қашан да өзекті лігімен назарда тұр. 
Соған орай әңгімеміздің кіріспесін Қазалы ау-
данындағы медицина саласы туралы қысқаша 
мәліметтен бас тасақ. 2019 жылы мемлекеттік-
жеке шелік әріптестік негізде «Өр кендеу» 
ауылдық дәрігерлік амбулаториясы салынды. 
Алдағы уақыт та Бозкөл, Қызылқұм елді ме-
кен дерінде дәрігерлік амбулатория салы-
ну жоспарланса, Водокачка, Тасөткел, Ажар 
елді мекендерінде медициналық бекеттер 
салуға ұсы ныс берілді. Өткен жылдың со-
ңын да Қазалы ауданаралық ауруха на сы нан 
демеушілік есебінен оттегі станциясы ашыл-
ды. Заманауи қон дырғылармен жаб дықталған 
стан ция Қазалы ауданымен көр шілес Арал, 
Қармақшы ауданы мен Бай қоңыр қаласын 
оттегімен қам тамасыз етуге қауқарлы. 

Ауданда бала туу көрсеткіші 2019 жылмен 
салыстырғанда 196 жағдайға көбейді. Сондай-
ақ, «Болат жолы» дәрігерлік амбулатория-
сына жаңадан флюроқондырғы алынып, іске 
қосылды. Былтыр про филактикалық флюро-
байқаудан өтуге тиіс халықтың 92,7%-і өт-
кізілді.

Қолдағы дерекке сүйенсек, ау  дандағы 
эпизоотиялық ахуал тұ рақты. Аса қауіпті 
жұқпалы ауру   ларға қарсы ветеринариялық-
про фи лак тикалық және 3 түрлі ауру бойын-
ша диагностикалық тексерулер жүр гізуге 
бюджеттен 127,6 млн теңге қаржы бөлінген. 
Бекітілген жоспарға сәйкес вакциналар мен 
ветпрепараттар уақытында жеткізіліп, тиісті 
жұмыстар атқарылған. 

Ауданда типтік жобадағы 8 мал қорымы 
бар. Барлық мал қо рым  дары облыстық ве-
теринария басқармасының теңгеріміне 
өткі зілген. Ауру малды санитарлық сою-
ды ұйымдастыруға 1,5 млн теңге бөлініп, 
анықталған 27 бас уақ мал сойылып, иелеріне 
өтемақылары төленген. Құтыру, лейшманиоз, 
эхинококкоз, т.б. аурулардың көзі – қаңғыбас 
ит-мысықты аулап, жоюға облыстық бюджет-
тен 3,4 млн теңге қаржы қаралған. 

Биыл аудан бойынша 11 түрлі аса қауіп-
ті жұқпалы ауруға қарсы ветеринариялық-
профилактикалық және 3 түрлі ауру бойынша 
диагнос тикалық тексеру жүргізуге бюджет-
тен 165,3 млн теңге қаржы қаралған. Қазір 
іс-шаралар жоспары бекітілді. Осы жылға 
энзоотиялық ауруларға қарсы іс-шаралар 
жүргізуге 9,6 млн теңге қаржы қаралыпты. 

Үйің болмай, күйің болмас. Бұл тұрғыда 
Қазалыда бірқатар игі істер жүзеге асқан. 
Өткен жылы ауданда 51119 шаршы метр 
тұрғын үй (272 үй) салынған, яғни, 2019 
жылдың тиісті кезеңімен салыстырғанда 
100,8%-ке орындалды. 

Бүгінгі күні тұрғын үйге мұқтаж 1359 
адам кезекте тұр. Олардың ішінде 1 Ұлы 
Отан соғысының ар дагері, 190 ата-анасының 
қамқор лығынсыз қалған бала, халықтың 
әлеуметтік жағынан осал топтарына жата-

тын 688 адам, 262 көпбалалы отбасы, 218 
бюджеттік сала қызметкері бар.

– Тұрғын үй мәселесін шешу күн 
тәртібінен түскен емес. Қазіргі уақытта 
«Нұрлы жер» бағдарламасы бойынша Әйтеке 
би кентінің 5-квартал аумағында 1 қабатты 4 
пәтерлі 10 жалдамалы тұрғын үй құрылысы 
аяқталып, қабылданды. Жоба құны – 382 млн 
теңге. Ендігі кезекте 10 жалдамалы тұрғын 
үйді инженерлік инфрақұрылыммен қам-
ту жұмыстарына республикалық бюд жеттен 
қаржы бөлініп, мемле кеттік сатып алу проце-
дуралары жүргізілуде.

Әйтеке би кенті мен Қазалы қаласы 
аралығынан 2 қабатты 12 тұрғын үй құрылысын 
қаржы лан дыру республикалық бюджетке ұсы-
нылды. Сонымен қатар, Әйтеке би кентінен 
және Қазалы қала сы нан 2 пәтерлі 20 жал-
дамалы тұрғын үй құрылысын салу жобасын 
әзір леуге аудандық бюджеттен 30,6 млн теңге 
қаржы бөлініп, жоба әзірленді. Қазір жоба 
мемлекеттік сараптамадан өткізілуде. «Нұрлы 
жер» бағдарламасы аясында аз қамтылған 
көпбалалы отбасыларға арналған тұрғын үйді 
сатып алуға республикалық бюджеттен 294 
млн теңге қаржы бөлініп, жыл соңына дейін 
35 тұрғын үй сатып алу жоспарлануда, – дейді 
Қазалы ауданы әкімі Мұрат Ергешбаев.

Ел азаматтарымен тілдесу ба ры сында осы 
жылы ауыл ша руашылығы дақылдарын 17685 
гектарға орналастыру межеленгенін естідік. 
Таратыңқырап айтсақ, дәнді дақылдар 7232 
гектар, малазықтық дақылдар 8073 гектар, 
картоп, көкөніс, бақша 2250 гектар, майлы 
дақылдар 125 гектар, басты дақыл – күріш 
егісінің көлемі 6637 гектарды құрайды. «Сыр 
маржаны» ЖШС 200 гектар жерге күріш 
дақылының жергілікті «Сыр сұлуы» сортын 
егуді жоспарлап, қажетті 54 тонна тұқым са-
тып алу жөнінде Қазақ күріш шаруашылығы 
ғылыми-зерттеу институтымен келісім жасау-
да. 

«Елде болса, ерін тиеді» деген. Реті кел-
генде қазалылық ағайын дардың жанкешті 
еңбегіне тоқтала кетсек. Көктемі шұбалыңқы, 
жазы аптап келетін ауданда диқан қа-
уымының татар бейнеті аз емес. Оған су 
тапшылығын қосыңыз. Анау-мынау жан болса 
қолын бір сілтері даусыз. Алайда жастайынан 
еңбек қазанында піскен дала перзенттері жаз 
бойғы төккен терінің өтеуін өнімнен күтеді. 
Ерте көктемнен сарыала күз аралығына дейін 
үмітін үзбейді әрі бұл жыл сайын қайталанады.

Өткен жылдың 11 айында ауыл шаруа-
шылығы саласына 906,3 млн теңгенің инвести-
циясы тартылған. Ресей, Өзбекстан, Тәжікстан, 
Украина, Түркіменстан, Польша, Қырғызстан, 
Әзербайжан мемлекеттеріне 3051,5 тонна 
ақталған күріш және күріш ұнтағы экспорт-
талды. Мұнан бөлек, 1062,8 тонна балық өнімі 
Ресей Федерациясы, Дания, Германия, Грузия, 
Қытай мемлекеттеріне экспортқа шығарылды. 

Қазалы ауданы.

Жаңа жылдың алғашқы айын да аяқтап, екіншісінің ортасына жетіп қалдық. Әр 
жылдан үміт, жақсы жаңалық күту – адамзатқа ортақ сезім. Өткен жылдың өзіне тән 
ерекшелігі, қиындығы да болды. Жұмыр жер пандемиямен алысып, әбігерге түсті. 
Қазақ елі де бұл сынақтан сырт қалмады. Адамның тағдыры, денсаулығы мен өмірі –
бәрінен де қымбат екені белгілі. Осы ұстаныммен елімізде жедел қолға алынған сақтық 
шаралары өз нәтижесін берді. 

Жұмабек ТАБЫНБАЕВ,
«Сыр бойы»

Sb

Иә, 2020 жыл біздің 
еліміз үшін де сындарлы 
уақыт кезеңі болды. Әлем-
дік пандемия халықты 
адам зат тарихындағы аса 
күр делі қиындықтармен бет-
пе-бет әкелді. Ол біздің қа-
лыпты тіршілігімізге бі раз 
өзгерістер енгізді: халық-
ара лық шекаралар жабылып, 
кәсіпорындар қызметін тоқ-
татты, экономикалық да му 
біршама бәсеңдеді.

Бірақ Мемлекет басшысы 
қабылдаған шаралар эконо-
миканы құлдыратпай, оны 
тұрақтандыруға мүмкіндік 
берді. Тұрақты табыс пен 
халықтың өмір сүру сапасы 
ең маңызды басымдықтар 
болып қала бермек. Осы 
орайда Қазақстан Үкіметінің 
2021 жылғы негізгі мақсаты 
экономикалық өсімді 3% 
қам тамасыз етіп, негізгі ка-
питалға салынатын инвести-
цияны 20%-ке, жалпы ішкі 
өнім ішінде шағын және орта 
бизнес үлесін 30%-ке дейін, 
ал ауыл шаруашылығы сала-
сында еңбек өнімділігін 1,4 
есе көтеру көзделген. Соны-
мен қатар, өңдеу өнеркәсібі 
өсімін 10%-ке жеткізіп, жұ-
мыссыздық деңгейін 4,9%-ке 
түсіру міндеті қойылған. 

Бұл – жақында өткен Үкі-
мет отырысында Премьер-
Министр А.Мамин кел  тір-
ген мәліметтер. Оның атап 
өт кеніндей, не гізгі ба сым-
дық экономиканы әр тарап-
тандыруға бағыт талады. 

Ал 2021 жылдың 29 қаң-
тарында өткен Реформалар 
жөніндегі жоғары кеңес оты-
рысында Президент Қасым-
Жомарт Тоқаев Даму жос-
пары бойынша 2025 жылға 
қарай өсім деңгейі 5%-ке 
артып, жалпы ішкі өнімдегі 
шағын және орта бизнестің 
үлесі 35%-ке дейін, негізгі 
капиталға тартылған инвес-
тициялар көлемі ЖІӨ-нің 
30%-не дейін, шикізаттық 
емес экспортты 2 есеге, яғни, 
41 миллиард теңгеге дейін, 
еңбек өнімділігін 45%-ке 
ұлғайту негізгі көрсеткіш бо-
латынын мәлімдеді.

Осы орайда еліміздің 
бар лық аймақтары Прези-
дент пен Үкімет тарапынан 
қойылып отырған тапсырма-
ларды орындауға бел шеше 
кірісіп кеткенін айта кету 
керек.

Үкіметтің кеңейтілген 
оты рысында Мемлекет бас-
шысы Қызылорда облысы-
на экономикалық көмек 
көр сету қажеттігі туралы 
тап сырма берген болатын. 
Тапсырманы орындау мақ-
сатында тиісті орталық 
мем  лекеттік органдармен 
об лыстың инвестициялық 
жо  балары бойынша жұ мыс-
тар жүргізіліп, нәти жесінде 
жалпы құны 85,5 млрд тең-
гені құрайтын 74 жоба анық-
талды. Жобалар 2021-2023 
жылдары жүзеге асырылады.

Ал «2021-2025 жылдарға 
арналған Қызылорда облы-
сын дамыту» бағдарламасы 
бойынша алдағы 5 жылдықта 
өңірде бірінші кезекте ше-
шуді қажет ететін негізгі 
проблемалық мәселелер 
қам тылған. Сондай-ақ, ха-
лық тарапынан көтерілген 
өзек ті мәселелер де назар-
дан тыс қалмады. Біріншіден, 
өңдеу өнеркәсібін дамыту 
арқылы өңір экономи ка сын 

әртараптандыру бойын ша 
нақты шаралар қабыл да-
нуда. Бұл бағытта облыс бо-
йынша ірі 15-тен астам ин-
вестициялық жобалар іске 
асырылатын болады.

Екіншіден, жақсы және 
қанағаттанарлық жағдай-
да ғы жергілікті маңызы бар 
автомобиль жолдарының 
үлесін арттыру мақсатында 
жергілікті маңызы бар 578,9 
шақырым жергілікті жол-
дар ға күрделі және орташа 
жөндеу жұмыстары, 12 кө-
пірге күрделі жөндеу жұ-
мыстары жүргізіледі.

Үшіншіден, халықты тұр-
ғын үймен қамтамасыз ету 
деңгейін арттыру үшін ал-
дағы 5 жылға келесідей мін-
деттер қойылып отыр. Олар 
– 3 млн 782 мың шаршы метр 
тұрғын үй салу (шамамен 
6458 пәтер және 27 856 жеке 
тұрғын үй), құрылыс салу 
аудандарының инженерлік-
коммуникациялық ин фрақұ-
рылымын дамыту және 
жай  ластыру, тұрғын үй құ-
ры лысына жеке инвестиция-
ларды тарту. Биыл жалпы 
ауданы 644,7 мың шаршы 
метрді құрайтын, барлығы 
5607 пәтерді пайдалануға 
беру жоспарлануда. Бұл мақ-
сатқа мемлекеттік бюджет-
тен 8 млрд теңге (РБ – 4,7 
млрд, ОБ – 3,3 млрд теңге) 
қаржы бөлінді.

Төртіншіден, ауылдық 
елді мекендердің газбен 
қам тамасыз етілуі үшін об-
лыстың 17 елді мекенін газ-
дандыру жұмыстары жүр гі -
зілетін болады. Соның ішін де, 
2021-2022 жылда ры 11 елді 
мекенге газ жет кізу көзделіп 
отыр. Атап айтқанда, бұл 
тізімге Қы зыл орда қа ласы 
Наурыз және Махамбетов 
ауылдары, Арал ауданы 
Сексеуіл кенті, Қармақшы 
ауданы Төре там кенті және 
Ақай ауылы, Жалағаш ауданы 
Ақсу ауылы, Сырдария ауда-
ны А.Тоқ мағамбетов ауылы, 
Шиелі ауданы Қодаманов, 
Алғабас, Ақмая ауылдары, 
Жаңақорған ауданы Бірлік 
ауылы кіреді.

Бесіншіден, агроөнеркә-
сіптік кешенді дамыту мақ-
са тында 87 инвестиция лық 
жобаны жүзеге асыру жос-
парлануда.

Бұдан бөлек, өткен жы-
лы облыстың 2023 жылға 
дейінгі «Экономикалық кар-
тасы» әзірленіп бекітілгені 
белгілі. Ол экономиканың 
түрлі салаларында жалпы 
құны 271 млрд теңгені құ-
райтын 265 жобаны іске асы-
руды көздейді (4610 тұ рақты 
жұмыс орны құры лады). 

Биыл жалпы сомасы 
52 млрд теңгенің 7 жоба-
сын, оның ішінде шыны за-
уытын іске қосу жоспарда 
бар. Бұл 670 жаңа жұмыс 
орнын ашуға мүмкіндік бе-
реді. Ірі зауыт айналасын-
да кемінде 8 өндіріс орнын 
құру көзделген. Оның ішін де 
шыны-плас ти калық құбыр, 
шыны тал  шықтар, айна, шы-
ны ыдыс тар мен тара өндіру 
бо йынша 3 жобаны іске 
асыру жұмыстары басталып 
кетті.

Бір сөзбен айтқанда 
бұл іс-әрекеттер өңір хал-
қы  ның өмір сүру сапасын 
жақсартуға, экономи каны да-
мытуға, жаңа жұмыс орында-
рын ашып, жұмыс сыздықты 
азайтуға ықпал ететін бола-
ды.

БАСТЫ БАҒЫТ –
халықтың өмір сүру сапасын жақсарту

1-бет 

ӘР САЛАДА СЕРПІН БАР

Басқарма басшысы атал-
ған бағдарлама бойынша не-
сиелендіру шарттарына бір-
қатар түзетулер енгізілге нінен 
ха  бардар етті. Атап айтқан да, 
кәсіпкерлерді несиелеу мөл-
шерлемесі жылдық 8%-тен 6%-
ке төмендетіліп отыр. Жеңілдік 
кезең енді несие мерзімінің 
1/3 бөлігіне берілетін болады. 
Сондай-ақ қарыз сомасының 
50%-не дейін кепілдік беру 
енгізілген. Айналым қаражатын 
қарыз сомасының 50%-не де-
йін толықтыру мүмкіндігі қа-
рас тырылады. Клиенттер үшін 
кепілзаттық саясаты же ңілде-
тілген. Мысалы, 3 млрд теңгеден 
5 млрд теңгеге дейінгі несие-
лер бойынша кепілдік мөлшері 
30%-ке дейін ұлғайтылды. Ал 
жарғылық капиталында мем-
лекет үлесі 50%-тен аспайтын 
кәсіпорындарға бағдарламаға 
қатысуға рұқсат беріледі. Екін-
ші деңгейлі банктер мен «Аг-
рарлық несие корпорациясы» 
облигацияларын сатып алу 
мер зімдері 7 жылдан 10 жылға 
дейін ұзартылған.

Спикер журналистерге бағ-
дарламаның орындалуына мо-
ниторинг жүргізу мақсатында 
жобалық кеңсе жұмыс жасай-
тынын жеткізді. Облыс бойынша 
жобалық кеңсе аясында жалпы 
құны 12,9 млрд теңге құрайтын 
161 жоба қамтылған. Қазіргі 
таңда құны 8,7 млрд теңге бо-
латын 110 жоба мақұлданған. 
Оның ішінде Қызылорда қа-
ла сында 38, Шиелі мен Жаңа-
қорған аудандарында 16 жо-
бадан, Сырдария аудандарын да 
9, қалған аудандарда 7-8 жо-
бадан қамтылған. Осы жоба-

лардың іске асырылуымен 
бе  тон құбырлары, жемшөп 
өнім дері, ұзақ уақытқа арналған 
ұн нан жасалатын кондитерлік 
өнімдер өндірісін құру, жиһаз 
өнімдерінің ассортиментін ке-
ңейту күтілуде. Мақұлданған 
жо балардың ішінен жалпы құ ны 
1,2 млрд теңгені құрайтын 76 
жоба мал шаруашылығын дамы-
туға бағытталып отыр. 

Бағдарламаның екінші бағы-
ты – жергілікті қамтуды дамы-
ту. Р.Сұлтангереев осы орайда 
Үкімет жыл сайын тауарларды 
сатып алуда жергілікті қамту 
үлесін 20%-ке арттыру міндетін 
қойып отырғанын мәлімдеді. 

Журналистерді қызықтырған 
мәселе шыны зауытының құры-
лысы болды. Басқарма басшысы 
шыны зауытында жұмыстардың 
70% аяқталғанын айтты. Оның 
пешін құрастыратын  шетелдік 
мамандардың келуіне панде-
мия бөгет болды. Енді наурыз 
айында оларды елге кіргі зу-
ге мүмкіндік болады деп бол -
жануда. Мұның бәрі сәтті бол ған 
жағдайда екінші жарты жыл-
дықта зауыттағы жұмыс аяқ та-
луы тиіс.

Басқарма басшысы зауыт 
орналасқан индустриялық ай-
мақ та шыны-пластикалық құ-
быр, шыны талшықтар, айна, 
шыны ыдыстар өндіруге бағыт-
талған ілеспе жобаларды іске 
асыру бойынша жұмыстар жүр-
гізіліп жатқанын мәлім етті. 
Олар болашақта зауыттағы шы-
ны қалдықтарын, шыны сы нық-
тарын шикізат ретінде пайдала-
натын болады.    

«СБ» ақпарат

БРИФИНГ

Отандық өндірушінің 
орны бөлек

Облыстық индустриялық-инновациялық даму 
басқармасының басшысы Ринат Сұлтангереев өңірлік ком-
муникациялар қызметінде өткен брифингті «Қарапайым 
заттар экономикасы» бағдарламасы туралы ақпар беруден 
бастады. 2019 жылы бастау алған бағдарламаның мақсаты 
– импорттық әлеуметтік маңызды азық-түлік тауарларын 
жергілікті өнімдермен алмастыру және өнімнің басым түрлерін 
шығаратын отандық тауар өндірушілерге қаржылық қолдау 
көрсету.

Біріншісі, әкімдіктердің білім 
беру саласындағы функцияла-
ры облыстық деңгейге беріледі. 
Бұрын жергілікті жердегі аудан 
әкімдері бөлім басшыларының 
лауазымды орындарын та ға-
йындап келсе, енді оны бас-
қарма іске асырады. Екіншісі, 
қаңтар айынан бастап, сала-
ны қаржыландыру облыстық 
деңгейге өтуде. Барлық білім 
беру ұйымдары басқарманың 
вертикалды басқару жүйесіне 
көшеді, яғни, аудандық және 
қалалық білім беру бөлімдерін 
қаржыландыру және басқару 
құзыреті облыстық білім беру 
басқармаларына беріледі. 

Өткен жылы білім басқар-
масының бюджеті 59 млрд теңге 
болса, вертикалды басқару 
жүйесі арқылы биылғы қаржы 
173,3 млрд теңгені құрады. 

Жиында осы жылдың ал-
ғашқы ҰБТ сынағы туралы да ай-
тылды. Биылғы талапкерлердің 
басым бөлігі өткен айда тесті-
леуге қатысқан. Айта кету ке-
рек, қаңтар айындағы тесттің 
нәтижесі тек ақылы түрде бі лім 
алуға жарамды. Облыс бо йынша 
7002 бітірушінің 5832-сі бұл 
сынақты тапсырды. Об  лыстық 
білім басқармасы ҰБТ көр сет-
кіштеріне толық талдау жүр-
гізбейді. Осы жолы 100 бал дан 
асырған бітірушілер саны – 409 
болса, 815 бітіруші шекті балды 
жинай алмаған. 

Биылғы басты жаңалық 
– ма  ңызды білім бәйгесін 
элек т ронды форматта өткізу. 
Тү лектер наурыз-маусым ара-
лы  ғында ҰБТ тапсырып, мем ле-
кеттік грант ты жеңіп алуға мүм-
кіндігі бар.

Биыл білім саласында бірқатар өзгерістер болады. Пре-
зидент тапсырмасына сәйкес білім саласын басқару жүйесі екі 
кезеңде жүзеге асады. Бұл туралы өңірлік коммуникациялар 
қызметінде өткен брифингте облыстық білім басқармасының 
басшысы Ақзира Қасымова баяндады. 

ҰБТ электронды 
форматта өткізілмек



ЖОБА
«Әлеуметтік маңызы бар қатынастардың тізбесін 

айқындау туралы» Қызылорда облыстық мәслихатының 
2016 жылғы 10 ақпандағы №352 шешіміне өзгеріс 

енгізу туралы
«Құқықтық актілер туралы» Қазақстан Республикасының 2016 жылғы 6 

сәуірдегі Заңының 50-бабына және «Автомобиль көлігі туралы» Қазақстан 
Республикасының 2003 жылғы 4 шілдедегі Заңының 14-бабына сәйкес 
Қызылорда облыстық мәслихаты ШЕШІМ ҚАБЫЛДАДЫ:

1. «Әлеуметтік маңызы бар қатынастардың тізбесін айқындау туралы» 
Қызылорда облыстық мәслихатының 2016 жылғы 10 ақпандағы №352 
шешіміне (нормативтік құқықтық актілерді мемлекеттік тіркеу Тізілімінде 
5402 нөмерімен тіркелген, 2015 жылғы 14 наурызда «Сыр бойы» және 
«Кызылординские вести» газеттерінде, 2016 жылғы 21 сәуірде «Әділет» 
ақпараттық құқықтық жүйесінде жарияланған) мынадай өзгеріс енгізілсін:

аталған шешімнің қосымшасы осы шешімнің қосымшасына сәйкес 
редакцияда жазылсын.

2. Осы шешім алғашқы ресми жарияланған күнінен кейін күнтізбелік он 
күн өткен соң қолданысқа енгізіледі.

Қызылорда облыстық мәслихатының 
кезекті ____ сессиясының төрағасы

_____________

Қызылорда облыстық
мәслихатының хатшысы

_____________

Қызылорда облыстық мәслихатының
2021 жылғы «___» _______ № ____ шешіміне қосымша

Қызылорда облыстық мәслихатының
2016 жылғы 10 ақпандағы № 352 шешіміне қосымша

Әлеуметтік маңызы бар ауданаралық қатынастардың тізбесі
№ Әлеуметтік маңызы бар қатынастардың атауы

Ауданаралық (қалааралық облысішілік)
1 Қаратерең-Әйтеке би
2 Т. Көмекбаев-Қызылорда 
3 Жалағаш-Жосалы
4 Аққыр-Қызылорда
5 Жаңадария-Қызылорда
6 Іңкәрдария-Қызылорда
7 Тұрсынбай датқа-Қызылорда
8 Ортақшыл-Қызылорда
9 Тоқмағанбетов-Қызылорда

Сыр елі саф өнерін өн 
бо йына сақтаған Манаптай 
марқасқа ақынымен мақта-
нады. Туымы бөлек тарлан та-
лантты айтыс өнерінің ақтаң-
гері деген атқа алты Алаштың 
халқы лайық деп таныды. Хан 
деп, қара деп бөліп-жар май, 
мінін бетіне басып, шы бын 
жа нын шырқыратып айтқан 
арынды ақынды ұлттық мо-
ра льдық кодексінің темір қа-
зығына айналдырды. 

«Бір өзі – бір театр» атанып 
кеткен Халық ақыны Манап 
Көкенов туралы ой қозғасақ, 
көмбені ақтарып, аяғына де йін 
жете алмай қалатындай күй 
кешесің. Расында өз дәуі рінде 
айтыстың ақтаңгері атан ған 
Манап ха лықтың сү йік ті ақыны 
болып санада қалды. 

Сыр сүлейлерінің соқпағы-
мен өркен жайған Манап ақын 
ұлтымыздың ұлы өнерінің 
отын өшірмей өткен мен бү-
гін нің арасын жыр арнамен 
жалғап кетті. Жалғыз ғана ай-
тыс өнерінде қолтаңбасын 
қалдырмай, лирикалық өлең 
жазуды да қатар алып жүріп, 
тәлім-тәрбиеге толы термелер 
мен толғаулар жазды. Ел дің, 
жердің тарихын жатқа айтатын 
шежіреші, терең ой лы фило-
соф, этнограф, насихатшы 
болды. 

Мұраны мирас еткен бү-
гінгі ұрпақтың санасына сіл-
кі ніс жасап, айтыс өнері нің 
өміршеңдігін насихаттау жо-
лында Жаңақорған ауда-
ны ның біртуар азаматтары 
алдағы уақытқа айдар тағып, 
айтыс өткізуді өздеріне мақ-
сат тұтып отырған жайы бар. 

Оны ұйымдастырудағы ба-
сты мақсат – тұлғаларды 
лайықты тұғырына қондыру. 
Бұл айтыс ты республикалық 
дәрежеде ұйымдастырсақ, 
аламан бәй генің алдын бер-
мес кіл жүй ріктерден құралған 
азулы айтыс ақындарын қарт 
Қаратаудың етегіне жиып, жыр 
додасының жалауын көтерсек, 
жалпақ жұрттан мақтау мен 
мадақтау естуді мақсат етпей, 
Манап ақынның мәртебесін 
көтеру кемеңгерлікті қажет 
етпейді деп ойлаймын. Қамау 
терден арылған сәйгүліктей 
желдіртіп жыр тербеген бү-
гінгі ақындарымыз Манап 
Кө кеновтің шымыр шума-
ғы нан шөлін қандырса екен 
дей міз. Себебі, ол – ең алды-
мен халықтың сөз құнарын 
ана сүтімен бойына сіңірген 
тілі көркем, ойы ұшқыр ақын. 
Өлеңнен сұрапыл соқ ты рып, 
құйын тұрғызған ке зін де қар-
сыласы тұрмақ, үлкен ді-кішілі 
шенеуніктердің тала йының ап-
шысын қуырған.

Айтыс – ордалы ойы, сұң-
ғыла сөзімен тыңдарман ның 
көңіл түкпіріне ой салып, за-
мана сазын толғап, елдікке, 
ынтымаққа үндеу. Қаржыдан 
қысылып, қайырымдылық қор 
құрып, көпшілік назарын ау-
дарудан аулақпыз. Елдің ел дігі 
мен ерлердің бекем бір лігі бұл 
іске мұрындық болады деп ой-
лаймыз.  

Пахриддин 
ШӘМШИДДИНҰЛЫ,

Манап Көкенов атындағы 
ауыл тұрғыны.

Жаңақорған ауданы

2021жылғы «Қызылорда облысының қаржы басқармасы» 
мемлекеттік мекемесі басшысының және оның 

орынбасарларының азаматтарды қабылдау кестесі

Тегі, аты, 
әкесінің аты

Атқаратын 
лауазымы

Азаматтарды қабылдау 
күні және уақыты

Мемлекеттік органның 
орналасқан жері, 

бөлме №
Шаврова 

Елена 
Николаевна

Басқарма 
басшысы

Әр аптаның сәрсенбі, 
жұма күндері 16.00-ден 

18.00-ге дейін

Қызылорда қаласы, 
Бейбарыс сұлтан, 

құрылыс 1, №546а бөлме
Жаңабаев 

Ғабит 
Жұмабекұлы

Басқарма 
басшысының 
орынбасары

Әр аптаның дүйсенбі, 
сейсенбі, бейсенбі 

күндері  16.00-ден 18.00-
ге дейін

Қызылорда қаласы, 
Бейбарыс сұлтан, 

құрылыс 1,
№546б бөлме

Сыздықова 
Айнұр 

Серікқызы

Басқарма 
басшысының 
орынбасары

Әр аптаның дүйсенбі, 
сейсенбі, бейсенбі 

күндері  16.00-ден 18.00-
ге дейін

Қызылорда қаласы, 
Бейбарыс сұлтан, 

құрылыс 1,
№547 бөлме

Сенім телефондары: 8 (7242) 60-54-28, 60-54-23
Электронды пошта:ufin@korda.gov.kz

Ұлы даланың қай атыра-
бын алсақ та – қасиетті, киелі. 
Даланың құты, қасиеті текті 
перзенттерді дүниеге әкелді. 
Жаңақорған деген өлкеден осы 
күнге дейін қаншама тұғырлы 
тұлға туды. Текті бесіктен 
әлі күнге дейін баталы 
сәби, жұлдызды перзент 
туып келеді. Аллаға 
шүкір делік. Қасиетті 
Қаратауда туып, 
Сыр сағасында 
ер жеткен, 
есімі күллі 
қазаққа 
таныс, ұлттық 
өнердің ру-
хани жұлдызы 
Манап Көкеновті 
тұтас түркі жұрты 
біледі. Ол асқақ 
қиял мен сараб-
дал санаға ұялаған 
шабыттың толғағы жеткен сәттерде 
шашасына шаң жұқтырмай, қаусырма жақ пен 
буынсыз қызыл тілден май тамызып, естігендерді еріксіз 
еліттіріп, тыңдаушыларын таңырқата тамсандырып, шынайы 
да шырын сөздерден түйін түйіп, төл өнерімізді бүгінгі күнге 
қаймағын бұзбай жеткізді. 

Жыр арнасын 
жалғаған

МЕНІҢ АНКЕТАМ

– Туған жерің?
– Ұланымын, Қарасаз деп аталатын 

ауылдың.
– Туған жылың?
– 1931. Құрдасымын Шәмілдің.
– Жынысың кім?
– Еркекпін ғой, еркекпін! Және-

дағы тәуірмін...
– Партияда барсың ба?
– Жоқпын.
Бірақ, коммунистік көзқараспен 

қараймын.
– Шыққан тегің?
– Шаруамын.
Бар тірліктен бағалы оны санаймын.
– Білімің ше?
– Орташа ғой.
Алайда өзім жоғарыға балаймын.
– Ана тілің?
– Қазақша.
Қысылғанда орысша да, немісше де, 

тағы бар.
– Қайда істедің?
– Мынау «Еңбек кітапшамнан» та-

нып ал.
Оқымаған, дипломсыз демесең,
Бір басымнан бар мамандық табы-

лар.
– Міндеттісің бе әскерге?

– Міндеттімін.
Біздің әлі жас кеуде.
Жауынгердің ұлымын ғой,
Жанын қиған Мәскеуге.
– Сөгіс алып көрдің бе?
– Ол жағынан періште едім дей ал-

маймын,
Мен мүлде.
Ойлы-қырлы бұл өмірде болады ғой 

мүлт кету,
Ол өзі бір еншісі ғой ездің әрі ердің 

де...
– Шетелдерде болдың ба?
– Болғамын жоқ.
Олар маған тұрған да жоқ қол 

бұлғап.
Қалсам болды, өлсем болды 

жәйіммен,
Осы отырған орнымда-ақ.
– Мекен-жәйің?
– Мекен-жәйім – жер менің.
Жерде жүрген ақын деген пендемін.
Қалам, қағаз, уақыт бер тек аздаған,
Мен  өмірді жырлау үшін келгемін! 

ЕЙ, ӨМІР

Дүниенің ағын да, қарасын да,
Мыңқ етпейсің, қабылдап 

аласың да.
Қарасымен шамаң жоқ таласуға,
Ей, өмірім, зымырап барасың ба?

Жер мен көктің желпініп арасында,
Желігесің, түсесің қара суға.
Құйын қуған қаңбақтай аласұра,
Ей, өмірім, зымырап барасың ба?
Мен отырмын теңіздің жағасында,
Бересім де жоқ оған, аласым да.
Мені тастап, толқындар, ағасың ба?
Толқынданып, өмірім, барасың ба?
Шаң шығарып ізінен құйындаған,
Барасың ба, өмірім, қиындаған?
Сыйын маған,
Ей, өмір, сыйын маған,
Сыйыңды алам мен сенің 

бұйырмаған.

ДОС БОЛАМ ДЕСЕҢ

Досымды сыйла, қымбаттым!
Досыңа сонда,
Досыммен ғана қымбатпын.
Дос болам десең,
Мендегі доспен достасқын,
Сендегі доспен дос болып 

сонда тұрмақпын.
Достарың көп пе?
Апыр-ау, неткен жақсы едің?
Досым аз менің...
Досым-ау менің, тапшы емін?
Достарыңменен достастыр мені, 

асылым,
Достастыр мені!
Болайын құлың нақ сенің!

Достыққа жүрмін,
Достыққа жүрмін құмартып!
Өлгелі жүрмін,
Өзіме-өзім мін артып...
Жауыздың барып, жанына уәзір 

болғаннан,
Достардың барып, ауласында өлген 

мың артық.

АҚЫН ЖАЙЛЫ 

Ақын жайлы айтады қызықты аңыз,
Бірақ сен қызықпа, қыз!
Қызықпа, қыз!
Рас-ақ, біздер – патша!
Мұжық та – біз...
Түзік те – біз, түнерген 

бұзық та – біз!
Ақындарға қызықпа,
Қызықпа, қыз!
Шынымен ақын жанын 

қалайсың ба?
Шыдайсың ба, шынымен талай 

сынға?
Ақын деген – бірде қарт, 

бірде сәби,
Қартты сыйлап, сәбиге 

қарайсың ба?
Ілікпе, қыз,
Ақынның тұяғына.
Зымиян да осылар...
Зиялы да. 

«СЫЙЫҢДЫ АЛАМ 
МЕН СЕНІҢ БҰЙЫРМАҒАН»
Бүгін – қазақтың мұзбалақ ақыны Мұқағали Мақатаевтың туған күні.
Ол 1931 жылы 9 ақпанда Алматы облысы Райымбек ауданы Қарасаз ауылында дүниге келген.
Ақынның көзі тірісінде аз ғана өлеңдер жинағы жарық көрген. Оның – «Өмір-өзен», «Қарлығашым, келдің бе?», «Шол-

пан», «Жырлайды жүрек» аталатын кітаптарын оқымаған қазақ кемде кем.  
Мұқағали  тек ақын емес, ол – ау дар машы, драматург, прозаик. У.Уит мен, У.Шекспир, А.Данте, Н.Тихо нов, Р.Бернс, 

А.Евтушенко, Ф.Моргун се кілді шет ел ақын-жазушы ларын қа зақ тілінде шебер сөйлете білгенін бі разымыздың біле 
бермеуіміз де мүм кін.  

Ақынның болашақты болжайтын аса сезімталдығы, көріпкелдігі де болған. Мәселен, ол өзінің қайтыс болатын күнін 
дәл болжаған. Кезінде өмірдің сыйын көрмеу, әлдекімдерден қуғын көріп жүргенде «Ей, өмір, сыйын маған, сыйыңды 
алам мен сенің бұйырмаған» деп өлең жазыпты. Сол айтқаны расқа шықты. Бүгінде ақын шығармалары – орыс, қырғыз, 
өзбек, ағылшын, қытай, түрік, неміс тілдерінде тәржімаланып, ең көп таралымға ие болды.

Қазақ жастарына ұлттық рух, адами құндылықтың қасиетін сіңіре білген ақиық ақынның екі-үш өлеңін оқи оты-
рыңыздар.

Денсаулық, Еңбек және 
Бі лім деп аталатын бұл үш 
мұ раттың философиялық тұ-
ғыры – адамның өз болмы-
сын және сол арқылы ұлттық 
ерекшеліктерді сақтауға қыз-
мет ететін басты бағдар. Орайы 
келгенде құндылық дегеніміз 
– бұл қан дай да бір нәрсенің  
мән ді лігі, маңыздылығы, қа-
лау  лы лығы, пайдалылығы жә-
не қым баттығы екенін, олар 
адам ның әлеуметтік бол мы-
сына тартылғандықтан әр кез 
мұқ таж болатынымызды айта 
кету артық болмас.  

Мақаладағы санамызды 
құл дықтың құрсауынан алып 
шығар жаңа идея – бұл Білім 
және ғылым министрлігіне 
ұсы нылған орта мектептер-
де отбасы құндылықтары мен 
ұлт тық тәрбиеге бағытталған 
арнайы пән енгізу мәселесі 
дер едік.  Сонымен бірге, бел-
гілі ғалымдар, қоғам қай рат-
керлері мен көпбалалы ана-
лардан құралған ата-аналар 
ұйымын құрып, министрлікпен 
бірлесіп «Отбасы – орта мек-
теп» атты жастарға тәрбие бе-
рудің жалпыхалықтық әдісте-
месін әзірлеу қажеттігі де кезек 
күттірмейтін мәселе ретінде 
күн тәртібіне көтерілгені кө-
ңіл қуантады. Бұл жөнінде 
Қырымбек Елеуұлы «Біз келе-
шекте білім беру мен отбасы 
тәрбиесін ұштастырмайынша 
отаншыл, зерделі де зейінді 
ұр пақ қалыптастыра алмайты-
нымыз анық» деп айрықша 
атап өтті.

Ендігі ретте жоғарыда атал-
ған мұраттардың қатарындағы 
Білім мұратына қатысты төмен-
дегідей бірқатар ой-пікір біл-
діріп,  ұсыныстарымызды айт-
сақ дейміз: Кеңестік кезеңнен 
келе жатқан «білім мен тәрбие 
егіз» деген  қағида бар. Қазіргі 
түсінікпен қарағанда, ол екеуі 
ешқандай егіз бола алмайды. 
Себебі, білім – аккуммулятивті, 
яғни, ол дамып, толығып  тұра-
ды. Әр үдемелі дәуір тудырған 
сұраныстарға сәйкес, Білім 
бе ру бағдарламаларына өзге-
рістер еніп отыруы ықтимал. 
Солай болуы да керек. Ал тәр-
бие – этикалық ұғым. Демек, 
ол білім саласы сияқты ұдайы 
өзгеріп тұрмайды, ол тұрақты 
әдеп-ғұрыптық нормалар 
жиын тығы болғандықтан маз-
мұ  ны жиі өзгермейді. Қорыта 
айтқанда, қазір Білім мұратына 
жаппай ұмтыла отырып, тәр-
бие үдерісіне басымдық беру 
қажет сияқты. 

Осы ретте мақала авторы 
«тәрбиесіз берілген білім – 
адамзаттың қас жауы» деген 
әл Фарабидің тұжырымын 
өте орынды келтірген. Талай 
ға сырлар сынынан сү рін бей 
өткен осы қағида негі зін де ал-
дағы уақытта жастарға тәрбие 
берудің мемлекет тік стандарт-
тарын қайта қарап, оған ұлттық 
мазмұн беруіміз қажет. Бұған 

қоса тәрбие беру үдерісінде  
ең озық дәстүрлерімізді тәр-
бие  ленушілердің жас ерек ше-
ліктеріне сай санасына сіңімді 
етіп барып стандартқа енгізу 
маңызды. Хакім Абай адам 
болу үшін алдымен «сүймек, 

сезбек, кейімек, Харикет қыл-
мақ, жүгірмек. Ақылмен ойлап 
сөйлемек, ақыл керек, ес ке-
рек, мінез керек» дейді. Ә.Бө-
кейхан болса, «ұлтқа қызмет 
ету білімнен емес, мінезден» 
деген көзқараста болған. 

Қысқаша қайырғанда біз-
дің «Қандай адамды тәр-
биелеп қалып тастыруымыз 
керек?» деген ең өміршең сұ-
рақ тың толық жауабы  мем-
ле кеттік тәрбие беру туралы 
стан дартында бо луы тиіс. Ұлт-
тық мазмұнда жа салған  ол 
стандарт негізінде ата-ана-
лардың тікелей қол дауымен 
бүткіл педагогтар қауымы 
жа ңа тұрпатты заманауи тұл-
ға тәрбиелеуге бір кісідей 
жұ мылуы керек деген ойда-
мыз. Ол үшін ең алдымен, 
мақалада аталған «отбасы – 
орта мектеп» жалпыхалықтық 
жастарға тәрбие берудің 
әдіс темесі негізінде барлық 
облыс орталықтары мен ірі 
қалаларда «Тәрбие Акаде-
миясын» ашу оңтайлы шешім 
болар еді. Аймақтың барлық 
педагогикалық әлеуеті осы 
«Тәрбие Академиясында»  шо-
ғырландырылып, «отбасы – 
орта мектеп» жаңа әдістемесі 
бойынша жүйелі жұмыс жаса-
лар ма еді деген үмітіміз бар.  
Орталық ашылған жағдайда 
онда жас отбасыларға, отбасын 
құруды жоспарлаған жұптарға 
түрлі психологиялық кеңестер 
беріліп, медициналық лек-
торийлер оқылса және түрлі 
форматтағы кездесулердің 
көмегімен дәстүрлі отбасының 
іргесін бекітсек деген ар-

ман бар. Ол үшін бірінші 
ке  зекте, ұлттық тәрбие жү-
йе сінің негізін салушы А.Бай-
тұр  сынұлының «ұлды ұл ша 
тәр  биелесең, ұл болады. Ұл-
ды құлша тәрбиелесең, құл 
болады» деген тұжырымын 

ес керіп, ер балалар мен қыз 
балалар тәрбиесі жүйесін бір-
бірінен ажыратып, дербес қа-
лыптастырған орынды деп 
есептейміз. Бұнда ешқандай 
діни көзқарастар бойынша 
жы ныстық оқшаулау жоқ, сапа-
лы тәрбие беру ниеті ғана бар.  

Автор ұсынған өзекті мұ-
рат тардың басты объектісі – 
адам болғандықтан бірнеше 
өркениетті мемлекеттерде 
та рих сынынан өткен адам 
ка питалы деген саясатты қай-
тадан кең түрде  қолға алу 
да ең өзекті мәселе дер едік. 
Фи лософия ғылымдарының 
докторы А.Айталы ағамыз 
бір жазбасында «...бүгінгі кү-
ні адам капиталы дегеніміз 
– адам ның бойындағы білімі, 
қабілеті, тәжірибесі, даналығы, 
іскерлігі, бүгінгі бәсекелестік 
замандағы оның адамдық, кә-
сіби құндылығы» деген еді. 
Демек, адам капиталы саяса-
тына жалпыхалықтық сипат 
бе ріліп, ондаған жылдарға 
ар налған арнайы бағдарлама 
әзір леу  орынды болар еді.

Мақала басында Мемле-
кеттік хатшы зиялы қауым 
өкілдерін ұсы нылған мұрат-
тар ға байланысты жаңа жоба-
ларды бірлесе қабылдауға ша-
қырады. Расында, Президент 
Қ.К.Тоқаевтың «Қазақ хал қы-
ның тағдыры тарих таразы-
сында тұр» деген атауының өзі 
жанайқайдай естілетін тағдыр-
шешті мақаласы жария болған-
нан кейін зиялы қауымның ел 
алдындағы жауапкершілігі де 
күшейеді деген үміт басым.      

Мақала соңында автор 

«Қазақта «Тексіздік – тілсіз-
дік тен басталады» деген сөз 
бар, сол сөз – анық сөз. Дәс-
түрі берік, тағылымды тарихы 
таңбаланған халық жат құн-
дылықтардың жетегінде кет-
пейді» деген қорытынды жа-

сайды. Бұл – әрине, қапысыз 
дәл айтылған келелі ой, келісті 
пікір. Әдетте, біз тектілік тура-
лы көп айтамыз.  Оны өз мағы-
насында дұрыс түсіну үшін  
бізге тексіздік дегеннің түп-
тамырын аршып көру қажет. 
Мәселен, меніңше, ата-ананы 
құрметтемеу, ата-баба салт-
дәстүрі мен әдеп-ғұрыптарды 
сақтамау, ел мүддесіне нем-
құрайлылық таныту, ана тілін 
білмеу немесе білуге ұм-
тыл мау, әлеуметтік желілер 
арқылы, сонымен қатар үнемі 
«сенсация» іздеп жүретін ар-
занқол басылымдардың  көме-
гімен біреулерге орынсыз 
тиісу, жала жабу, ұрыншақтық 
таныту, бауыр еті – баласы 
мен немересінің тәрбиесіне 
кө ңіл бөлмеу, құқықтық сауат-
тылыққа бей-жай қарау, жат 
дінді насихаттау, өз атын шы-
ғару үшін ысырапшылыққа жол 
беру, жалған патриот болып 
көрінбек үшін ұраншылдыққа 
бой алдыру сынды іс-әрекеттер  
тексіздіктің көрінісі. Текті 
адам мұндай кесел-кесапаттан 
бойын аулақ салса керек. 

Ұрпақтар арасындағы ру-
хани байланыстың алтын тіні 
– ана тіліміз болғандықтан да 
тіл туралы жиі айтамыз. Мем-
лекеттік тіліміздің мәрте бесі 
жайлы мәселе көтеріл генде 
адам капиталы деген ұғымның 
маңыздылығы қайта көрініс 
береді. 30 жылдық Тәуелсіздік 
тұсында мемлекеттік тілді 
әкім шілік ресурстар арқылы 
қол данысқа ендірудің қиын 
екеніне, күнделікті тұрмыс та 
оның қолдану аясын  кеңей-

тудің оңай шаруа еместігіне 
көзіміз әбден жетті. Ендігі 
жер де адам капиталы сая са-
ты шеңберінде сапалы адам 
қа лыптастыру үшін әрбір жас 
азаматтың рухани тәр бие  сімен 
баршамыз жоспар лы түрде 
белсенді айналысуы мыз ке-
рек. Егер бұл еңбегіміз жемісті 
болып, жас жеткіншектеріміз 
бірінші кезекте тәрбиелі, бі-
лімді және бәсекеге қабілетті 
болып жетілсе, оның тілін бас-
қа этнос өкілдері үйренуге 
ұмтылады, сондай болуға, со-
ған ұқсауға тырысады. Ал қа-
зақтың кісілік сапасы төмен 
болса, оның тілі өзге этнос 
өкілі түгілі өзіне де керек бол-
май қала беретін шығар деп 
қауіптенеміз.       

Педагогика ғылымдарының 
докторы, профессор Асқарбек 
Құсайынов «Соңғы 10-12 
жыл да Халықаралық PISA, 
TIMSS, PIRLS зерттеулерінің 
қо рытындыларын біз де зер-
деден өткізе отырып, Шанхай 
(Қытай), Сингапур, Гонконг 
(Қытай), Финляндия, Оңтүстік 
Корея, Жапония, Канада және 
Жаңа Зеландия елдерінің оқу-
шылары тұрақты түрде жетіп 
келе жатқан нәтижелерге са-
раптама жасадық. Ол елдер-
де ғылыми негізде дайын-
дал ған білім беру саясаты 
іс ке асырылған екен. Олар-
дың басты мақсаттары: ұлттық 
ерекшеліктер мен мәде ниет-
ті, ана тілін сақтап дамыту ды, 
рухани бай адам тәр бие леуді 
бірінші кезекке шыға рыпты. 
Мұғалімдердің кәсіби құзы-
реттілігін көтеріп, беделін 
арт тырыпты. Бір сөзбен айтар 
болсақ, басты ниет – адам 
тәр биесі, адамға деген қам-
қорлықты көреміз. Ол ел дерде 
білім реформасы, орта есеп-
пен, 10 жылда бір рет жүр-
гізілетініне көз жеткіздік» дейді 
бір сұхбатында. Бұлардың 
қа тарында біз өркениетті ел-
дер деп мақтап жүрген Гер-
мания мен Ұлыбритания неге 
жоқ? Мүмкін олар ұлттық 
ерек шеліктерінен айырылып 
қалғандықтан әлемдік дең-
гейде бәсекеге қабілетті са-
палы адам тәрбиелей алмай 
отырған болар?!  Ойланатын 
жағдай.

Ендігі жерде бар ғылыми-
тәжірибелік әлеуетімізді 
осы мұраттарға жетуге жұ-
мыл  дырғанымыз абзал. Көр -
сетілген мұрат-мүдде лерге же-
ту жолындағы әрқайсы мыздың 
бүгінгі еңбегіміз ертеңгі бейбіт 
күнде, берекелі отбасында 
өмір сүруге қосқан үлесіміз 
бо лары анық. 

Нұрлыбек МЫҢЖАС,
Ә.Тәжібаев атындағы 

облыстық әмбебап-
ғылыми кітапханасының 

директоры, тарих 
ғылымдарының кандидаты, 

«Құрмет» орденінің иегері

ЕЛДІКТІҢ 
ҮШ МҰРАТЫ

Ұлтымыздың баспасөздегі нағыз 
жанашырының бірі «Ана тілі» газетінің өткен 
жылғы тамыздағы нөмірлерінің бірінде 
Мемлекеттік хатшы Қ.Е.Көшербаевтың 
«Құндылықтарымыз құлдырамасын» деген 
мақаласы жарияланды. Қазіргі қоғамдағы ахуал 
мақалада көрсетілген мәселелер мен көтерілген 
идеяларға қайта көңіл бөлуге итермелеп отыр. 
Мақалада қазіргі мәдени-рухани ахуалымыз-
ды талдап-таразылап, бәсекеге қабілеттігімізді 
күшейтетін мейлінше өзекті, көпшіліктің көптен 
бері көкейінде жүрген түйткілдерді таратып 
беретіндей  ең басты үш мұрат айқындалып 
берілген. 



Сара АДАЙБАЕВА,
«Сыр бойы»Sb

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

БАЯНДЫ БАСТАМА

Бибісара Болатқызы қала 
орталығындағы “Бай-Сара” 
ка фесінің иесі. Кәсібін дөң-
гелентіп отырған жан ке-
йінгі екі жылдың көлемінде 
зейнет  жасына шыққандар-
дың көңілін көтеріп, оларға 
қуаныш сыйлауды әдетке 
айналдырған. Осы мақсатта 
ол – аптаның екі күнін үлкен 
кісілерге арнап, кафе ғима-
ратында мерекелік кеш өткі-
зеді. Онда келген жандар ән 
салып, би-билеп, бір-бірімен 
таныс тық орнатады. Қазір 
олар өз ортасын қалыптас-
тырып, туысқандай болып 
кеткен.

– Байқасаңыз, үлкен 
кісілер баратын орын аз. Зей-
нетке шыққаннан кейін неме-
ре қарайды, ағайын-туыстың 
қуанышын бөлісіп жүреді. 
Бірақ көңіл көтеретін орын-
дарға бара бермейді. Менің 
кафем түске дейін бос тұра-
ды.  Содан үлкендерді жинап 
кеш ұйымдастырсам деген ой 
келді. Басында желіге жарна-
ма бердім, 15 адамдай жи-
налды. Кейін олардың қатары 
күн санап көбейді. Екі жыл-
да қарттарымыздың саны 
90-ға жетті. Өзге қаладан 
келушілер де бар, – дейді ол. 

Қариялардың қатары кө-

бейгендіктен Бибісара Бо-
латқызы “Клуб для души”  
ұйы мын құрып, ішінара түрлі 
шараларды атап өтеді. Атау-
лы күндерден бөлек, әрбір 
қарттың туған күні де еске-
русіз қалмайды.

– Біз айтулы мерекені 
ғана тойламаймыз. Өзіміз әр 
күнді мереке етіп өткізуге ты-
рысамыз. Үлкендер де соған 
үйренген, өздері ойларын ор-
таға салып, мерекелік шара 
үшін киім тіктіріп те келеді. 
Оларға арнайы қаржы қарал-
маған. Кейінгі уақытта өздері 
ақша шығарып, туған күн-
дерін атап өтуде. Тіпті, қол-
дарында бар дүниені әкеліп 
бөлісіп жатады. Ұйым мүше-
лері пандемияға байланысты 
шараларды қатаң сақтап жи-
налмады. Қазірдің өзінде ка-
рантиндік талаптарды сақтай 
отырып, бөлініп келуде. Ендігі 
жерде – кәсіби мамандардан 
би үйренсе деген ойымыз 
бар. Бұл – қарттардың өз ұсы-
нысы. Осыған көмектесетін 
жандар болса, қуанып қалар 
едік, – дейді Б.Болатқызы.

Осындай қайырлы іспен 
айналысып, жақсы амал 
жасау дың үлгісін көрсетіп 
жүрген жандарға қарап 
көңілің бір марқайып қалады.

Қайырлы істің  
қазығы алтын

Қайырымдылық жасау үшін асқан дәулет қажет 
емес. Жү ректе мейірім мен адал ниетің болса жеткілікті. 
Мұқтаж жандарға қол ұшын беру – үлкен сауап, 
жұртшылықты ризашылыққа бөлейтін өте жақсы іс. 
Өңірде қолынан келгенше жақсылық жасап, көңілге 
медет сыйлап жүрген жандар жетерлік. Солардың бірі – 
Бибісара Мусина. 

Мейрамгүл ДАУЫЛБАЙҚЫЗЫ,
«Сыр бойы»Sb

Жақында Арал қаласының 
тұрғыны Нұрталап Нұрханұлы 
«Puro Gusto» жеке кофехана-
сын ашты. Мұндай кәсіп иесін 
бариста деп атайды, яғни, кофе 
дайындайтын адам. Үлкен қа-
лаларда сауда үйлерінен адам 
арылмайды емес пе? Арал 
 сияқты шағын қалада бұл кәсіп  
қанат жая алар ма екен? «Кез 
келген кәсіпте тәуекелге бел 
бумасаң жетістікке жету қиын» 
деген ол әр қателігінен сабақ 
ала отырып тәуекелге бекінген. 

Кәсіпкер 2019 жылы «Ата-
мекен» кәсіпкерлер палатасы-
ның «Бизнес-бастау» жобасына 
қатысты. Курс оқып, сертифи-
кат иемденді. Ұсынған жобасы 
қолдау тауып, мемлекеттің 505 
мың теңге қайтарымсыз гран-
тын ұтып алды.  Жалпы  жоба 
құны 800 мың теңге.

–  Ақтөбе қаласында оқып 
жүргенде кофе сататын орын-
да жұмыс жасадым. Байқаға-
ным, адамдар кофені тынығып, 
бой сергіту үшін ішеді. Сұра-
ныс бар. Оқуымды аяқтаған-
нан кейін, туған жерге орал-
дым. Кофе сататын орын 
ашуды ойластырдым. Аралда 
мұндай орын болмады. Көп 
іздендім. Бірінші кәсіпкерлік 
білімімді жетілдірдім. Қара-
жатқа қол жеткізгеннен кейін, 

қажетті құрал-жабдықтарды 
 түгендедім, – дейді ол.

Нұрталаптың кофеханасы 
«Арзан» сауда орталығында 
орналасқан. Сауда жасауға кел-
гендер кофе сататын орынға 
бас сұқпай өтпейді. Мұнда 
клиентке жағдай жасалған. 
Бір бұрышта кітап сөресі бар. 
Келушілерге кофенің 7-8 түрі 
ұсынылады. Бұдан бөлек, 
салқын судың 7, шайдың 3 түрі 
бар. Балмұздақ кофесі де ар-
найы дайындалады. Тәтті тіске-
басарлар  да жұртшылықтың 
көңілінен шыққан.

– Кофе аппаратын Алма-
ты қаласынан алдырдым. Ал, 
кофе өнімдері Орынбордан 
жеткізіледі. Алдын ала тапсы-
рыс беріп қоямын. Жалпы, бір 
қарағанда бариста кәсібін 
кез келген адам игере алатын 
 сияқты көрінеді. Бірақ, бұл – 
қате пікір. Кофенің ондаған 
түрін қалай жасау керектігін 
біліп қана қоймай, өзіндік ре-
цептерін ажырата алу шарт, – 
дейді Нұрталап.

Жас кәсіпкер 2 адамды 
тұрақты жұмыспен қамтып 
отыр. Алдағы уақытта кәсібін 
жандандыру үшін мемлекет та-
рапынан жеңілдетілген несие 
алуды жоспарлап отыр.

Нұрталаптың 
оң талабы

Бүгінде қолынан іс келетін жастардың басым бөлігі 
кәсіпке бет бұрды. Тың жобасын ұсынып, мемлекет 
тарапынан жеңілдікке қол жеткізуде. Тиімді мүмкіндікті 
пайдаланып, өз алдына бизнес бастағандардың қатары артып 
келеді. Бірі қайтарымсыз грант алса, енді бірі кәсібін одан әрі 
дамыту үшін жеңілдетілген несиені кәдеге жаратуда.

Алдымен кітапханада 
 А.Сопы бековтің шығарма шы-
лығына арналған кітап көрмесі 
тамашаланды. Онда ақынның 
жарық көрген кітаптары, ба-
сылым бетінде жарияланған 
мақалалары мен суреттері 
қойылды. Кітапхана директоры 
Нұрлыбек Мыңжас  шараның 
маңызына тоқталды. 

«Адырбек» кітабы 1000 да-
намен жарық көрген, Б.Жақып, 
С.Матаев, аудан әкімі Р.Рүсте-
мовтің алғысөздерінен бастау 
алған. Еңбек жеті бөлімнен 
тұрады. Онда ақынның өлең-
дері, айтыстары, Жаңақорған 
өңірі жайлы ғылыми-зерттеу 

еңбектері, мақалалары топтас-
тырылған. Ал төртінші бөлімін-
де ақын жайында естеліктер 
орын алған. Соңғы бөлімдерін-
де жеткен жетістіктері мен су-
реттері бейнеленген. 

Жиында ақынның әріптес-
тері, туған-туыстары, достары 
және зиялы қауым өкілдері 
оның өмірінен сыр шертіп, 
естеліктерімен бөлісті. Со-
нымен қатар кітаптың жарыққа 
шығуына атсалысқан азамат-
тарға алғысын білдірді.  Жан-
келді Ысқақ есімі ел есінде 
қалған ақынның еңбектері мен 
тың туындылары халық жа-
дында сақталып, келер ұрпақ 

сусындап өскенін қалайтынын 
жеткізді. 

Ал, «Борыш» кітабы Отан 
қорғау жолында жанқияр-
лық ерлік көрсеткен жауын-
герлердің ерлігін жастарға 
үлгі ету, сол арқылы отансүй-
гіштік рух пен патриоттық 
сезімді қалыптастыру мақса-

тында жарыққа шықты. Кітап-
қа 1979-1989 жылдар ара-
лығындағы Ауған соғысына 
қатысқан интернацио налист-
жауынгерлердің өмір баяны 
мен фотосуреттері топ тас-
тырылған.

«СБ» ақпарат

ОҚЫРМАН ОЛЖАСЫ

Қос кітап жарыққа шықты
Ә.Тәжібаев атындағы облыстық әмбебап-ғылыми 

кітапханада Сырдың сырлы ақыны, балалар әдебиетінің 
көрнекті өкілі Адырбек Сопыбековке арналған 
«Адырбек» атты кітаптың және Ауған соғысына қатысқан 
жаңақорғандықтар жайындағы «Борыш» кітабының тұсау-
кесер рәсімі өтті. «Қызылорда аз тонналық мұнай өңдеу 
зауыты» ЖШС директоры, облыстық мәслихат депутаты 
Жанкелді Ойшыұлының құрастыруымен жарық көрген қос 
кітап оқырманға жол тартты. 

Олимпиада 
өткізудің ережелері 
жарияланды

Халықаралық Олимпиада комитеті 
(ХОК), Халықаралық паралимпиада ко-
митеті және «Токио-2020» ұйымдастыру 
комитеті Жапониядағы жазғы ойындар-
дың алғашқы ережелерін жариялады. 

Ойынға қатысатын спортшылар өздерінің 
жай-күйлері туралы есеп беретін арнайы 
қосымшаны пайдалануға міндеттеледі. Сон-
дай-ақ, олар айналадағы адамдармен физи-
калық байланысты болудан барынша қашуы 
тиіс, оның ішінде қол алысу да бар. Қаты-
сушылар өзара екі метрлік арақашықтықты 
сақтауы керек. Атлеттердің жарыс кезінде 
көрермендер қатарына отыруына тыйым 
салынады. Сонымен қатар, жанкүйерлердің 
айғайлап, ысқыратын заттарды пайдалануы-
на рұқсат жоқ. Спортшыларды тек қол ша-
палақтау арқылы ғана қолдауға болады.  То-
киоға барардан 72 сағат бұрын спортшылар 
коронавирусқа тест тапсырып, теріс нәтиже 
көрсетілгенін растайды. 

Егер аталған талаптар бұзылған жағдайда, 
спортшы жарыстан шеттетілуі мүмкін.  Еске 
сала кетейік, 2020 жылғы Токио Олимпиада-
сы коронавирус инфекциясына байланыс ты 
2021 жылдың 23 шілдесі мен 8 тамызы ара-
лығына ауыстырылды.

Жаңа бас бапкер 

Қызылордада мәнерлеп сырғанаудан 
облыс құрамасының жаңа бас бапкері 
қызметіне ресейлік маман Андрей 
Симакович тағайындалды. Бұл 
жаңалық облыстық Коньки спорты 
федерациясының отырысында белгілі 
болды. 

А. Симакович 1979 жылы 25 желтоқсанда 
Ресейдің Красноярск қаласында дүниеге кел-
ген. Мәнерлеп сырғанаудан спорт шеберіне 
үміткер, жастар арасында Ресей чемпиона-
тының жүлдегері, халықаралық турнирлердің 
қатысушысы және жүлдегері. 

Кейінгі 10 жылдан астам уақыттан бері 
бапкерлік қызмет атқарып келеді. Бұған 
дейін Ресейдің Ижевск, Набережные Челны, 
Мензелинск қалаларында жұмыс жасаған. 
Шәкірттері көптеген жарыстарда жүлдегер 
атанған.

Үздіктер 
анықталды

Облыс орталығындағы «Мұз айдыны» 
спорт кешенінде баскетболдан балалар-
жасөспірімдер спорт мектептерінің 
оқушылары арасында облыстық 
біріншілік мәресіне жетті.

Жарысқа Қызылорда, Байқоңыр қалалары 
мен аудандардан 2004 жылы дүниеге келген 
және одан кіші ұлдар мен қыздар қатысты.

Нәтижесінде ұлдар мен қыздар ара-
сында облыстық олимпиадалық резервтің 
мамандандырылған балалар-жасөспірім-
дер мектебінің командасы жеңімпаз атан-
ды. Одан кейін байқоңырлық екі команда 
осындай жетістікке жетті.  Ал үздік үштікке 
Жаңақорған, Шиелі аудандарының команда-
лары енді.

«СБ» ақпарат


